
AHAMIYATI
Kobilova Zebo Bobokulovna

Termiz davlat universiteti, “Iqtisodiyot” kafedrasining mustaqil izlanuvchisi 
Email: zebokabilova2003@mail.ru 

ORCID: 0009-0003-8400-5801

Annotatsiya: Ushbu maqolada mehnat resurslari tushunchasi, ularning tarkibiy tuzilishi hamda ijtimoiy-iqtisodiy ahamiyati 
atroflicha yoritilgan. Mehnat resurslari mamlakatning eng muhim ishlab chiqarish omillaridan biri sifatida nafaqat iqtisodiy 
jarayonlarning barqarorligini ta’minlaydi, balki ijtimoiy rivojlanish darajasiga ham bevosita ta’sir ko‘rsatadi. Shu nuqtai 
nazardan, mehnat resurslaridan oqilona va samarali foydalanish bozor iqtisodiyotining barqarorligi, ishchi kuchi bozorining 
rivojlanishi, aholining bandligini ta’minlash va turmush darajasini oshirishning muhim sharti hisoblanadi. Maqolada, 
shuningdek, demografik omillar, iqtisodiy faol aholining tarkibiy o‘zgarishlari hamda ishsizlik ko‘rsatkichlari o‘rtasidagi 
uzviy bog‘liqlik tahlil qilingan.

Kalit soʻzlar: Mehnat resurslari, ishchi kuchi, mehnatga layoqatli aholi, bandlik, ishsizlik, mehnat bozorini rivojlantirish, 
demografik omillar, iqtisodiy faol aholi.

Abstract: This article provides a comprehensive overview of the concept of labor resources, their structural composition, 
and socio-economic significance. Labor resources are examined as one of the most important production factors that 
not only ensure the stability of economic processes but also directly influence the level of social development. From this 
perspective, the rational and efficient use of labor resources is considered a key condition for maintaining the stability of 
the market economy, developing the labor force market, ensuring population employment, and improving living standards. 
The article also analyzes the interrelation between demographic factors, structural changes in the economically active 
population, and unemployment indicators.

Key words: labor resources, workforce, working-age population, employment, unemployment, labor market development, 
demographic factors, economically active population.

Аннотация: В данной статье подробно освещены понятие трудовых ресурсов, их структурное содержание и 
социально-экономическое значение. Трудовые ресурсы рассматриваются как один из важнейших факторов 
производства, обеспечивающих не только устойчивость экономических процессов, но и напрямую влияющих на 
уровень социального развития. В этой связи рациональное и эффективное использование трудовых ресурсов 
является важным условием стабильности рыночной экономики, развития рынка рабочей силы, обеспечения 
занятости населения и повышения уровня жизни. Кроме того, в статье анализируются взаимосвязи между 
демографическими факторами, структурными изменениями экономически активного населения и показателями 
безработицы.

Ключевые слова: трудовые ресурсы, рабочая сила, трудоспособное население, занятость, безработица, развитие 
рынка труда, демографические факторы, экономически активное население.

K I R I S H 
Mamlakat iqtisodiyotining barqaror o‘sishi va samarali faoliyat yuritishi, eng avvalo, inson omiliga, ya’ni 

mehnat resurslariga bog‘liqdir. 
Mamlakat iqtisodiyotning barcha tarmoqlarida yaratilayotgan moddiy va nomoddiy boyliklar, innovatsion 

g‘oyalar hamda ijtimoiy-iqtisodiy rivojlanishning sifat ko‘rsatkichlari bevosita mehnat resurslari salohiyatidan 
kelib chiqadi. 

Mehnat resurslari tushunchasi o‘z mohiyatiga ko‘ra iqtisodiy faol aholini, mehnatga layoqatli yoshdagi 
fuqarolarni, ishlab chiqarishda faol ishtirok etayotgan yoki potensial tarzda mehnat faoliyatiga qo‘shila oladigan 
kishilarni qamrab oladi.

Mehnat resurslarining tarkibi ko‘plab ijtimoiy-demografik omillar bilan belgilanadi. Aholining soni, yoshi, 
jinsiy tarkibi, sog‘liq holati, ta’lim darajasi, kasbiy malakasi hamda hududiy taqsimoti ushbu resurslarning sifat 
va miqdor jihatdan shakllanishida hal qiluvchi ahamiyatga ega. 

Mehnat resurslarining samarali boshqarilishi ishlab chiqarish samaradorligini oshirish, iqtisodiyotning 
raqobatbardoshligini kuchaytirish va aholi turmush darajasini yaxshilashda muhim o‘rin tutadi.

Bugungi globallashuv va ilmiy-texnik taraqqiyot sharoitida mehnat resurslarining ahamiyati yanada 
ortib bormoqda. Mehnat migratsiyasi, bandlik darajasi, ishsizlik muammosi, hududlararo mehnat resurslari 
taqsimotidagi nomutanosiblik, inson kapitali sifatini oshirish zaruriyati kabi omillar mamlakat ijtimoiy-iqtisodiy 
rivojlanish strategiyasida muhim masalalardan biri bo‘lib qolmoqda. Shu boisdan ham mehnat resurslarini 
samarali shakllantirish, ulardan oqilona foydalanish va ularni ijtimoiy-iqtisodiy rivojlanish jarayonlariga keng jalb 
etish dolzarb ilmiy-amaliy vazifa sanaladi.

Mehnat resurslaridan samarali foydalanish orqali yangi ish o‘rinlari yaratish, aholining bandligini ta’minlash, 
ijtimoiy tenglikni mustahkamlash hamda hududlararo iqtisodiy tafovutlarni kamaytirish mumkin. Shu nuqtai 
nazardan, mehnat resurslari tushunchasi, ularning tarkibi va ijtimoiy-iqtisodiy ahamiyatini tahlil qilish bugungi 
kunning dolzarb ilmiy muammolaridan biri hisoblanadi.

M A V Z U G A  O I D  A D A B I Y O T L A R  T A H L I L I
Mehnat resurslari tushunchasi iqtisodiyot nazariyasida markaziy kategoriya bo‘lib, u inson omilini ishlab 

chiqarishning asosiy resursi sifatida ko‘rsatadi. 
Klassik ta’riflarda mehnat resurslari mehnatga layoqatli yoshdagi aholi va ishlash qobiliyatiga ega bo‘lgan 

shaxslar majmuasi sifatida ifodalanadi. 
Biroq zamonaviy adabiyotlarda bu tushuncha yanada kengaytirilgan bo‘lib, inson kapitali - ya’ni ta’lim, 

sog‘liq, kasbiy malaka va innovatsion ko‘nikmalar mehnat resurslarining ajralmas tarkibiy qismi sifatida talqin 
qilinadi.

Mehnat resurslari tarkibi odatda ikki yo‘nalishda o‘rganiladi. 
Birinchisi, kvantitatif tarkib - mehnatga layoqatli aholining soni, yosh-jinsiy tuzilmasi, urbanizatsiya darajasi 

va mehnat migratsiyasi jarayonlarini o‘z ichiga oladi. 
Ikkinchisi, sifat tarkibi - ta’lim darajasi, malaka, sog‘liq holati, mehnat unumdorligi va texnologik yangiliklarga 

moslashish salohiyati bilan belgilanadi. Shu sababli mehnat resurslarini faqat son ko‘rsatkichlari bilan emas, 
balki sifat jihatidan baholash ham zarur.

Uchinchidan, ular ijtimoiy barqarorlikka ta’sir etuvchi omil bo‘lib, daromadlar taqsimoti, bandlik darajasi va 
ijtimoiy tenglik ko‘rsatkichlarini shakllantiradi.

Masalan, D. Acemoglu va P. Restrepo tadqiqotlarida (2020) sanoat robotlari ishchi kuchi strukturasiga 
jiddiy ta’sir qilgani, ba’zi sohalarda bandlikni kamaytirgani qayd etiladi. McKinsey Global Institute (2017) esa 
texnologik o‘zgarishlar natijasida yuz millionlab ishchilarning yangi ko‘nikmalarni egallashi zarurligini ta’kidlaydi 
[1].

Xalqaro adabiyotda «mehnat resurslari» tushunchasi keng - u mamlakat yoki hududning ishga layoqatli 
aholisi va ularning iqtisodiy faoliyatga qo‘shayotgan salohiyati, ya’ni inson kapitali, kasbiy malaka, sog‘liq va 
bandlik holatining yig‘indisi sifatida ko‘riladi. Bu yondashuv mehnatni faqat mavjud ishchi soni sifatida emas, 
balki uning sifat jihatlari (ta’lim, tajriba, sog‘liq) ham muhim ekanini ta’kidlaydi [2].

Nazariy asoslar: inson kapitali va mehnat bozorining ekonomik modeli Theodore W. Schultz (1961) va 
Gary S. Becker (1964/1975) inson kapitalini - ta’lim, sog‘liq va treninglar orqali shakllanadigan va daromad 
keltiruvchi investitsiya deb tavsiflashadi [3].

Mehnat resurslari tarkibi va tasnifi (strukturaviy yondashuv) Xalqaro metodologiyada mehnat resurslari 
tarkibi quyidagi elementlar orqali ifodalanadi:

- segmentlar - yosh va jinsi; 
-  bandlik holati - band, ish qidirayotgan, norasmiy bandlik; 
- sektoriyal taqsimot - qishloq xo‘jaligi, sanoat, xizmatlar; 
- inson kapitali komponenti - ta’lim darajasi, kasbiy malaka;
- migratsion va geografik komponentlar ;
- hududiy ko‘chish va xalqaro migratsiya. OECD va ILO kabi tashkilotlar bu elementlarni monitoring qilish 

uchun aniq statistik indikatorlar va tavsiyalar ishlab chiqqan, bu esa mehnat resurslari strukturasi asosida 
siyosatni maqsadga muvofiq shakllantirishni ta’minlaydi. [4]

“Mehnat resurslari” atamasi milliy iqtisodiyotda inson mehnatining jamlanmasi sifatida 20-asr boshlarida 
shakllana boshlagan; sovet akademigi S. G. Strumilin bu tushunchani tizimli ravishda iqtisodiy tahlilga kiritgan 
va uni milliy iqtisodning “tirik ishchi kuchi” - asosiy ishlab chiqarish omili sifatida ta’riflagan [5]. 

Jumladan, M. G‘ulomovning fikricha, mehnat resurslari – bu ishlab chiqarishda qatnashish salohiyatiga 
ega bo‘lgan mehnatga layoqatli aholining umumiy yig‘indisidir [6]. Bu ta’rifdan kelib chiqib, mehnat resurslari 
nafaqat ishchi kuchi sonini, balki ularning malaka darajasi, kasbiy tarkibi va ishlab chiqarish jarayoniga jalb 
etilish imkoniyatlarini ham o‘z ichiga oladi.

Sh. Shodmonov va H. Abdurahmonov tadqiqotlarida mehnat resurslarining tarkibi ikki asosiy toifaga ajratiladi: 
iqtisodiyotda band bo‘lganlar va band bo‘lmagan, ammo ishlash imkoniyatiga ega aholining qismlari (talabalar, 
uy bekalari, vaqtincha ishlamaydiganlar) deb ta’kidlaydi. [7].Ularning tahliliga ko‘ra, mehnat resurslarining sifat 
ko‘rsatkichlari – ta’lim darajasi, kasbiy tayyorgarlik, salomatlik holati – iqtisodiy samaradorlikka bevosita ta’sir 
qiladi.

I. Jo‘raev mehnat resurslarini jamiyatning eng muhim ishlab chiqarish omili sifatida ko‘rib, ularning samarali 
taqsimlanishi milliy iqtisodiyotning barqaror rivojlanishini ta’minlashda hal qiluvchi omil ekanini ta’kidlaydi [8]. 

B. Akbarova mehnat resurslarining hududlar kesimidagi taqsimotini o‘rganib, yosh tarkibidagi 
nomutanosibliklar hamda migratsiya jarayonlari sababli ayrim hududlarda ishchi kuchi ortiqcha, boshqalarida 
esa yetishmovchilik kuzatilishini qayd etadi [9]. 

M. Abdullayeva fikricha, ta’lim tizimidagi islohotlar, malaka oshirish kurslari va raqamli ko‘nikmalarni 
shakllantirish bozor talablariga moslashuvchan mehnat resurslari shakllanishida muhim rol o‘ynaydi [10].

T A D Q I Q O T  M E T O D O L O G I YA S I
Tadqiqotda qiyosiy tahlil, mantiqiy tahlil, tizimli tahlil, statistik guruhlash, sintez, induksiya va deduksiya 

usullaridan foydalanildi.

T A H L I L  V A  N A T I J A L A R
Mamlakat iqtisodiy salohiyatining asosiy omillaridan biri sifatida mehnat resurslari alohida o‘rin tutadi. 

Mehnat resurslari nafaqat ishlab chiqarish jarayonining zaruriy tarkibiy qismi, balki iqtisodiy o‘sishning bevosita 
harakatlantiruvchi kuchidir. Ularning miqdoriy va sifat jihatdan shakllanishi demografik jarayonlar, aholining 
yosh-jins tarkibi, ta’lim va kasbiy malaka darajasi, shuningdek, sog‘liqni saqlash hamda ijtimoiy himoya 
tizimlarining samaradorligiga bevosita bog‘liqdir.

O‘zbekiston sharoitida mehnat resurslarini to‘g‘ri baholash va ularning iqtisodiyotdagi rolini aniqlash 
ahamiyatlidir. 

Mamlakatda mehnat resurslari tarkibining o‘ziga xos jihatlari mavjud: yoshlarning ulushi yuqori, bandlik 
strukturasida hududlar kesimida farqlar kuzatiladi, migratsiya jarayonlari esa mehnat bozori muvozanatiga ta’sir 
ko‘rsatmoqda. 

Shu sababli mehnat resurslarining mavjud imkoniyatlari, tarkibi va rivojlanish tendensiyalarini tahlil qilish 
ijtimoiy-iqtisodiy siyosatni shakllantirishda muhim nazariy va amaliy ahamiyat kasb etadi (1-jadval). 

1-jadval. Mehnat resurslar soni  ( ming kishi)
Klassifikator 2019 2020 2021 2022 2023 2024

O‘zbekiston Respublikasi 18949 19158,2 19334,9 19517,5 19739,6 20085,2
Qoraqalpog‘iston Respublikasi 1063 1074,7 1066,1 1067,6 1072,6 1098,6
Andijon viloyati 1741,7 1754,8 1745,3 1780,8 1799,6 1807,4
Buxoro viloyati 1081 1067,1 1072,3 1074,7 1089,2 1085,3
Jizzax viloyati 764,1 773,8 782,6 791 799,4 802
Qashqadaryo viloyati 1813,8 1809,8 1811 1813,4 1826,7 1888,5
Navoiy viloyati 555,8 555,2 564,5 570,6 584,5 597,4
Namangan viloyati 1573,9 1580,4 1586,1 1588,3 1603,9 1632,4
Samarqand viloyati 2117,1 2125,2 2122 2164,8 2167,6 2190,9
Surxondaryo viloyati 1456,9 1452,2 1464,6 1465,4 1486 1515,8
Sirdaryo viloyati 484,5 485 489,4 487,4 492,2 503,2
Toshkent viloyati 1607,3 1615,4 1622,5 1619,2 1640,7 1671,6
Farg‘ona  viloyati 2052,1 2069,3 2083,9 2097,8 2121,7 2143,3
Xorazm viloyati 1029,6 1044,8 1047,1 1050,9 1064,3 1080,3
Toshkent shahri 1608,2 1750,5 1877,5 1945,6 1991,2 2068,5

1-jadval ma’lumotlariga ko‘ra, 2019–2024 yillar davomida O‘zbekiston Respublikasi bo‘yicha mehnat 
resurslari soni barqaror o‘sib borgan. Agar 2019-yilda bu ko‘rsatkich 18,9 mln kishini tashkil etgan bo‘lsa, 2024-
yilga kelib u 20,1 mln kishiga yetgan.

Hududlar kesimida Toshkent shahri eng yuqori o‘sish sur’atini ko‘rsatgan: 2019-yildagi 1,6 mln kishidan 
2024-yilda 2,07 mln kishiga yetgan. Farg‘ona (2,05 mln dan 2,14 mln gacha) va Samarqand viloyatlari (2,12 
mln dan 2,19 mln gacha) ham mehnat resurslari bo‘yicha yetakchi hududlar hisoblanadi.

Boshqa viloyatlarda o‘sish nisbatan barqaror, ayrim hollarda esa pasayish ham kuzatilgan. Masalan, 
Buxoro viloyatida 2019-yilda 1,08 mln kishi bo‘lgan bo‘lsa, 2024-yilda deyarli o‘zgarmagan (1,08 mln kishi 
atrofida). Qashqadaryoda esa 2019–2022 yillarda deyarli barqaror bo‘lgan ko‘rsatkich 2024-yilda sezilarli 
oshib, 1,89 mln kishiga yetgan.

O‘zbekiston mehnat resurslarining asosiy o‘sish manbai Toshkent shahri va yirik aholiga ega viloyatlar 
(Farg‘ona, Samarqand, Qashqadaryo) hisoblanadi. Ayrim hududlarda esa resurslar sonining sekin o‘sishi yoki 
deyarli barqarorligi demografik o‘zgarishlar va migratsiya jarayonlari bilan izohlanishi mumkin (2-jadval).

2-jadval. Iqtisodiy faol aholi soni ( ming kishi)
Klassifikator 2019 2020 2021 2022 2023 2024

O‘zbekiston Respublikasi 14876,4 14797,4 14980,7 15038,9 15038,3 15097,9
Qoraqalpog‘iston 
Respublikasi 782,2 790 781,5 786,1 791,8 805,8

Andijon viloyati 1413,9 1376,5 1403,1 1427,3 1429,7 1415,5
Buxoro viloyati 875,4 881,9 862,2 856,4 858,8 841,8
Jizzax viloyati 590,3 600,1 612,6 602,7 597,4 593,8
Qashqadaryo viloyati 1345,3 1317,9 1339,5 1331,5 1316,6 1377,2
Navoiy viloyati 450,9 440,9 450,2 445,8 455 457,7
Namangan viloyati 1214,7 1217,2 1224,1 1208,5 1214 1228,2
Samarqand viloyati 1604,2 1592,9 1599,7 1632,3 1611 1607,5
Surxondaryo viloyati 1128,8 1108,3 1115,8 1109,9 1091,8 1089,5
Sirdaryo viloyati 385,9 373,4 372,1 369,5 364,8 373,1
Toshkent viloyati 1353,5 1315,8 1348,6 1321,4 1325,4 1327,9
Farg‘ona  viloyati 1644,8 1625,7 1648,8 1665,6 1674,2 1664,4
Xorazm viloyati 810 804,5 806,4 815,5 831,4 824,1
Toshkent shahri 1276,5 1352,3 1416,1 1466,4 1476,4 1491,4

2-jadvalda O‘zbekiston bo‘yicha iqtisodiy faol aholi soni 2019-yilda 14,88 mln kishini tashkil etgan. 2020-
yilda biroz pasayib, 14,80 mln kishiga tushgan, biroq keyingi yillarda asta-sekin ko‘payib, 2024-yilda 15,10 mln 
kishiga yetgan.

 Umumiy o‘sish davr mobaynida 220 ming kishini tashkil etib, bu mehnat bozorida barqarorlikni ko‘rsatadi. 
Respublika miqyosida iqtisodiy faol aholi soni barqaror o‘sib bormoqda, lekin o‘sish sur’ati yuqori emas.

Eng katta pasayish: Buxoro, Surxondaryo, Sirdaryo va Toshkent viloyatlarida.
Eng yuqori o‘sish: Toshkent shahri va qisman Qashqadaryo, Farg‘ona hamda Xorazm viloyatlarida. Hududiy 

tafovutlar mehnat bozoridagi migratsiya, iqtisodiy imkoniyatlar va demografik omillar bilan izohlanadi (3-jadval).

3-jadval. Aholining bandlik darajasi  (ming kishi)
Klassifikator 2019 2020 2021 2022 2023 2024

O‘zbekiston Respublikasi 13541,1 13236,4 13538,9 13706,2 14014,2 14260
Qoraqalpog‘iston Respublikasi 711,3 707,4 702,6 714,2 735,5 750,8
Andijon shahri 191,9 188,9 190,1 189,7 196,1 182,8
Buxoro viloyati 797,1 788 777,3 780,6 803,2 807,8
Jizzax viloyati 536,2 534,3 550,7 546,4 553,9 564,5
Qashqadaryo viloyati 1220 1171 1202,5 1207,3 1220,1 1296,2
Navoiy viloyati 412,7 399,4 410,4 410,1 426,4 432,6

Namangan tumani 72,9 72,9 73,1 72,7 73,5 77,6
Samarqand viloyati 1455,8 1418,3 1441,3 1479,8 1504,2 1521,4
Surxondaryo viloyati 1024,2 985,5 1001,9 1006,3 1011,2 1018,7
Sirdaryo viloyati 350,1 332,2 334,1 335 338 351,1
Toshkent viloyati 1232,9 1177,2 1222,1 1204,5 1234,9 1251,2
Toshkent tumani 79,1 74,7 73,4 74,6 76,8 77,7
Farg‘ona  viloyati 1492,6 1448,6 1483,3 1511,7 1555,4 1565,9
Xorazm viloyati 736,5 716,4 726,4 741,8 776,5 782,7
Toshkent shahri 1182,6 1243,5 1317,2 1371,1 1396,8 1410,3

3-jadval O‘zbekiston Respublikasida band aholining umumiy soni 2019-yildagi 13,5 mln kishidan 2024-
yilda 14,26 mln kishiga oshgan. Respublika bo‘yicha band aholining soni barqaror ortib bormoqda. Samarqand, 
Farg‘ona, Toshkent shahri va Qashqadaryo viloyatlari band aholining eng ko‘p qismini tashkil etmoqda.Andijon 
shahri va Sirdaryo viloyatida esa bandlik deyarli o‘smagan yoki qisqargan.  Hududlar o‘rtasidagi tafovut bandlik 
siyosatini hududiy xususiyatlarni hisobga olgan holda olib borish zarurligini ko‘rsatadi. 

O‘zbekiston iqtisodiyotida sanoat va qurilish tarmoqlarining roli kuchayib bormoqda, bandlar 
ulushi yildan-yilga ortmoqda. 2020-2024 yillarda strukturaviy siljishlar mehnat bozorida iqtisodiyotning 
diversifikatsiyalashayotganini ko‘rsatadi: qishloq xo‘jaligiga nisbatan sanoat va xizmatlar sektori ahamiyati 
oshib bormoqda.

X U L O S A  V A  T A K L I F L A R
Bugungi kunda O‘zbekiston iqtisodiyoti tarkibiy islohotlar bosqichida bo‘lib, mehnat resurslari-mamlakatning 

iqtisodiy salohiyati va ijtimoiy rivojlanishini belgilovchi asosiy omillardan biridir.
O‘zbekiston sharoitida mehnat resurslarining hajmi yildan-yilga ortib bormoqda, ammo ularning hududiy 

va tarmoqlar bo‘yicha taqsimlanishi notekisdir. Toshkent shahri, Samarqand, Farg‘ona va Qashqadaryo 
viloyatlarida mehnat resurslari ko‘proq jamlangan bo‘lsa, ayrim kichik hududlarda ularning salmog‘i ancha past. 

Shuningdek, iqtisodiy faol aholining o‘sishi bilan bir qatorda, iqtisodiy nofaol aholining ham ortib borishi 
kuzatilmoqda. 

Shu asosda, quyidagi asosiy xulosa va takliflarni ilgari surish mumkin:
-мehnat resurslari notekis taqsimlangan hududlarda (masalan, Sirdaryo, Navoiy, Qoraqalpog‘iston) kichik 

sanoat zonalari, xizmat ko‘rsatish markazlari va qishloq 
yoshlarning zamonaviy kasblarga o‘qitilishini kuchaytirish, ayniqsa, IT, muhandislik, logistika va xizmat 

ko‘rsatish yo‘nalishlarida malaka oshirish markazlarini kengaytirish lozim;
-мehnat migratsiyasini tartibga solish, xorijda ishlayotgan fuqarolarning huquqlarini himoya qilish va 

ularning mamlakatga qaytib kelgach, kasbiy tajribasidan foydalanish mexanizmlarini ishlab chiqish zarur;
-oilaviy tadbirkorlik, kasanachilik va kichik biznesni rivojlantirish orqali ijtimoiy jihatdan zaif guruhlarning 

mehnat bozoriga kirib kelishini qo‘llab-quvvatlash maqsadga muvofiq.
Umuman olganda, mehnat resurslari mamlakat iqtisodiy o‘sishi, aholining daromadlari, ijtimoiy barqarorlik 

va farovonlikning ta’minlanishida bevosita hal qiluvchi ahamiyat kasb etadi. Shu sababli ulardan oqilona 
foydalanish, ularning malaka darajasini oshirish va samarali bandlikni ta’minlash O‘zbekiston taraqqiyotining 
eng muhim vazifalaridan biri hisoblanadi.

